
BHARATH S AMACHAR DI G I TAL

22, జులై 2026, బుధవారం భారత్ సమాచార్

రామాయంపేటలో వీధి కుక్కల బీభత్సం

భారత్ సమాచార్, మెదక్ జిల్లా: రామాయంపేట

మున్సిపాలిటీ పరిధిలో వీధి కుక్కల బెడద మరోసారి తీవ్ర
ఆందోళనకు గురిచేసింది. బయట ఆడుకుంటున్న ఇద్దరు

చిన్నారులపై వీధి కుక్కలు ఒక్కసారిగా దాడి చేయడంతో

వారు తీవ్రంగా గాయపడ్డా రు. ఇదే ఘటనలో ఇంట్లో

నిద్రిస్తున్న ఓ వృద్ధు రాలిపై కూడా కుక్కలు దాడి చేయడంతో

ఆమెకు గాయాలయ్యాయి. ఈ ఘటనతో స్థా నికులు

భయాందోళనకు గురవడంతో పాటు మున్సిపల్ అధికారుల

తీరుపై తీవ్ర అసంతృప్తి  వ్యక్తం  చేస్తున్నారు.

స్థా నికుల వివరాల ప్రకారం, 19 నెలల వయస్సు గల

వేదాన్ష్, రెండేళ్ల జాన్సన్ ఇంటి బయట ఆడుకుంటున్న

సమయంలో వీధి కుక్కలు వారిపై దాడి చేశాయి.

చిన్నారులు తప్పించుకునేలోపే కుక్కలు కరిచి
గాయపరిచాయి. అదే సమయంలో ఇంట్లో  విశ్రాంతి

తీసుకుంటున్న 60 ఏళ్ల పోచమ్మపై కూడా కుక్కలు దాడి
చేయడంతో ఆమెకు తీవ్ర గాయాలయ్యాయి. ఈ ఘటనను

గమనించిన స్థా నికులు వెంటనే స్పందించి కుక్కలను

తరిమికొట్టి  బాధితులను రక్షించారు.

గాయపడిన ముగ్గు రిని తొలుత రామాయంపేట ప్రభుత్వ

ఆసుపత్రికి తరలించి ప్రాథమిక చికిత్స అందించారు.

అనంతరం వారి పరిస్థి తిని దృష్టిలో ఉంచుకుని మెరుగైన

వైద్యం కోసం సిద్దిపేట ప్రభుత్వ ఆసుపత్రికి రిఫర్ చేశారు.

ప్రస్తుతం బాధితులు వైద్యుల పర్యవేక్షణలో చికిత్స
పొందుతున్నట్లు  సమాచారం. ఈ ఘటనతో చిన్నారుల

కుటుంబ సభ్యులు తీవ్ర ఆందోళన వ్యక్తం  చేస్తున్నారు.

గత కొంతకాలంగా రామాయంపేట మున్సిపాలిటీ

పరిధిలోని పలు వార్డు ల్లో వీధి కుక్కల సంచారం పెరిగిందని

స్థా నికులు చెబుతున్నారు. ఈ సమస్యపై పలుమార్లు

మున్సిపల్ అధికారులకు ఫిర్యాదులు చేసినప్పటికీ తగిన

చర్యలు తీసుకోలేదని ఆరోపిస్తున్నారు. ప్రజల భద్రత దృష్ట్యా

వీధి కుక్కల నియంత్రణకు ప్రత్యేక చర్యలు చేపట్టాలని,

ఇలాంటి ఘటనలు పునరావృతం కాకుండా మున్సిపల్

యంత్రాంగం తక్షణమే స్పందించాలని స్థా నికులు డిమాండ్

చేస్తున్నారు.

